Minuti tal-laqgha tal-lokalita’ li saret nhar il-Hadd 8 ta’ Frar 2015 fl-
9.45am fl-uffi¢¢ju amministrattiv tal-Kunsill Lokali tax-Xaghra

Prezenti ghal din il-laggha kien hemm is-Sindku Joe Cordina, il-Vi¢i Sindku Aaron
Agius, il-Kunsilliera Dr. Christian Zammit, Victor Zammit, Dr. Joseph Attard, Dr. Kevin
Cutajar u Maria Grima, is-Segretarju Ezekuttiv Ivan Attard u erba’ residenti.

Fil-bidu tal-laqgha, is-Sindku Joe Cordina qara r-rapport annwali amministrattiv tal-
Kunsill. F’dan ir-rapport, is-Sindku ta rendikont tal-hidma li wettaq il-Kunsill Lokali tax-
Xaghra matul is-sena li bdiet fl-1 ta’ Jannar 2014 u ntemmet fil-31 ta’ Dicembru 2014.

Wara I-qari ta’ dan ir-rapport, is-Sindku Joe Cordina ipprezenta lill-pubbliku prezenti -
estimi finanzjarji (budget) ghas-sena 2015. Dawn l-estimi finanzjarji ser jigu diskussi fil-
laggha li jmiss tal-Kunsill.

Fil-hin allokat ghall-kummenti mill-pubbliku generali, resident li kien prezenti ghal-
laqgha staqsa dwar ix-xoghol ta’ tisbieh li qed isir fi Pjazza I-Vittorja b’finanzjament ta’
€ 168,000 minn Mizura 313 tal-Programm Leader tal-Unjoni Ewropea. Ir-resident staqsa
dwar fejn ser imur l-ilma tax-xita li jingabar fil-Pjazza. Is-Sindku Joe Cordina wiegbu li
parti mill-progett tal-Pjazza jinvolvi 1-kostruzzjoni ta’ stormwater culvert i jibda minn
quddiem I-Oleander Restaurant u jasal sa quddiem ir-residenza tal-familja Curmi fi Triq
I-Ispiera. Dan il-culvert ghandu l-iskop li jilga’ dan I-ilma tax-xita u jtaffi I-problema tal-
gharghar fil-pjazza. Is-Sindku qal ukoll li matul din il-legislatura li ser tintemm fit-30 ta’
April 2015, il-Kunsill Lokali tax-Xaghra ghamel xoghol ta’ bini ta’ diversi culverts
fosthom dak fil-parti ta’ isfel ta’ Triq l-Ispiera, Triq Bullara, I-ewwel parti ta’ Triq
Marsalforn u culvert fi Triq il-Knisja.

Resident iehor li kien prezenti ghal-laqgha irringrazzja lill-Kunsill prezenti ghall-
kollaborazzjoni 1li dejjem ta lill-ghaqdiet soc¢jali tal-lokalita’ taghna. Is-Sindku Joe
Cordina qal 1i kien il-pjacir ta’ dan il-Kunsill 1i jikkollabora mal-ghaqdiet tal-lokalita’
f*diversi inizjattivi li ttiehdu fil-passat u qal 1i hekk ser ikompli jigri fil-futur.

Il-laggha ntemmet f1-10.10am.

